
				এই পাতাটির মুদ্রণ সংশোধন করা প্রয়োজন। 
ه (le
পত্র লিখেন । আমি সেই হইতে অদ্য পৰ্যন্ত, প্ৰায় পািনর বৎসর কাল, পারলৌকিক জীবনের বিবিধ কথা সম্পর্কে, প্ৰায় প্রতি সপ্তাহে, তাহার নিকট হইতে গ্ৰীতিস্নেহপরিপূর্ণ পত্ৰ পাইয়া আসিতেছি, এবং গ্লেণ্ডিনিঙের অনুগ্রহে বহুসংখ্যক লোকান্তরিত আত্মার ফটোগ্রাফ পাইয়া যার-পর-নাই উপকৃত হইয়াছি। বস্তুতঃ, মনুষ্য সুপণ্ডিত ও সাধুহ্যদয় জ্যেষ্ঠ সহোদরের নিকট যেরূপ স্নেহ ও সাহায্যলাভের প্রত্যাশা করিতে পারে, আমি পূর্বাপর এই সাধুহ্যদয় বৃদ্ধের নিকট হইতে তাহা পাইয়াছি, এবং তঁাহার শত নিষেধ সত্ত্বেও, আমার এ গ্ৰন্থখানি তদীয় পুণ্যময় নামে অকৃত্রিম শ্ৰদ্ধা ও ভক্তির সহিত উৎসর্গ করিয়াছি। গ্লেণ্ডিনিং আরও কিছুদিন পৃথিবীতে থাকিয় ? আমার মত কাতর-হৃদয় তত্ত্বপিপাসুর উপকার করিতে সমর্থ | রহুন, ইহা আমি ঈশ্বরের নিকট প্রার্থনা করিয়া থাকি । এই প্ৰবন্ধটি পরিসমাপ্তি করিবার সময়ে, আদ্য ৩১ শে জানুয়ারী এই মাত্র গ্লেণ্ডিনিঙের ১৩ই জানুয়ারীর লিখিত একখানি পত্ৰ প্ৰাপ্ত হইলাম। পত্রে লিখিত হইয়াছে যে, বৰ্ত্তমান জানুয়ারীর ১৩ই তারিখ, তঁাহার শান্তিনিকেতন রূপ সুরম্য নিবাসে একটি তত্ত্বাধিবেশন (Scance) হইয়াছিল। অনেক ভদ্রলোক ও ভদ্রমহিলা সেখানে উপবিষ্ট ছিলেন। তঁহারা সকলেই দেখিলেন গ্লেণ্ডিনিঙের স্বৰ্গগত সহধৰ্ম্মিণী, সেখানে জড়পরমাণুতে আবৃত স্পর্শযোগ্য প্রত্যক্ষ মূৰ্ত্তিতে উপস্থিত হইয়া, একটা পার্শ্বস্থ টেবিলের পুষ্পধান হইতে কএকটি পুষ্প

